
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ մասին համապատասխան և ի կատարումն Հայաստանի Հանրապետության կառավարության 2016 թվականի փետրվարի 25-ի N 157-Ա որոշման 2-րդ կետի 2)-րդ ենթակետի պահանջի՝ Հայաստանի Հանրապետության կառավարությունը ո ր ո շ ու մ     է.

1. Հայաստանի Հանրապետության կառավարության 2015 թվականի դեկտեմբերի 24-ի «Հայաստանի Հանրապետության 2016 թվականի պետական բյուջեի կատարումն ապահովող միջոցառումների մասին» N 1555-Ն որոշման 11 հավելվածի NN 11.33 և 12 աղյուսակներում կատարել փոփոխություններ՝ համա​ձայն NN 1 և 2 հավելվածների:

2. Հայաստանի Հանրապետության Արարատի, Արմավիրի, Գեղարքունիքի և Սյունիքի մարզերում նախատեսված առաջնահերթ հակահեղեղային միջոցառումների իրա​կա​նացման նպատակով <<Մելիորացիա>> փակ բաժնետիրական ընկերությանը տրամադրելու համար Հայաստանի Հանրապե​տության գյուղատնտեսության նախարա​րության ջրային տնտեսության պետական կոմիտեին 2016 թվականի առաջին կիսամյակում հատկացնել 677,600.0 հազ. դրամ՝ Հայաստանի Հանրապետության 2016 թվականի պետական բյուջեով նախատես​ված Հայաստանի Հանրապետության կառա​վա​րության պահուս​տային ֆոնդից (բյուջետային ծախսերի տնտեսագիտական դասակարգման <<Կապիտալ դրամաշնորհներ պետական և համայնքային առևտրային կազմակերպություններին>>), որից՝ նախագծանախահաշվային փաստաթղթերի կազմման, փորձաքննության և հեղինակային հսկողության համար՝ 14,500.0 հազ. դրամ, իսկ տեխնիկական հսկողության ծառայությունների համար՝ 11,000.0 հազ. դրամ՝ համաձայն N 3 հավելվածի: 
3. Ջրօգտագործողների ընկերությունների ընթացիկ ֆինանսական ճեղքվածքը մարելու նպատակով հաստատել Հայաստանի Հանրապետության 2016 թվականի պետական բյուջեով նախատեսված «Ոռոգման ծառայություններ մատուցող ընկերություններին ֆինանսական աջակցության տրամադրում» ծրագրով չբաշխված 2,981,780.8 հազ. դրամ գումարի բաշխման չափաքանակներն ըստ առանձին ջրօգտագործողների ընկերությունների՝ համաձայն N 4 հավելվածի:
4. Հայաստանի Հանրապետության կառավարության 2012 թվականի փետրվարի 16-ի <<Ոռոգման համակարգերի հիմնանորոգման 2012 թվականի ծրագիրը հաստատելու, Հայաստանի Հանրապետության 2012 թվականի պետական բյուջեում վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ փոփոխություններ ու լրացումներ կատարելու մասին>> N 181-Ն որոշման մեջ կատարել հետևյալ փոփոխությունները. 
1) որոշման 4-րդ կետի 1-ին ենթակետում <<2016 թվականի ապրիլի 1-ը>> բառերը փոխարինել <<2017 թվականի ապրիլի 1-ը>> բառերով,  

2) որոշմամբ հաստատված N 1 հավելվածի 3-րդ բաժնի 3.2 կետը ամբողջությամբ հանել և 3-րդ, 4-րդ և 8-րդ սյունակների գործառույթները տեղափոխել 3.1 կետի համապատասխան սյունակներ, 

3) որոշմամբ հաստատված N 1 հավելվածի 3-րդ բաժնի 3.1 կետի 5-րդ սյունակում <<13,692.348>> թիվը փոխարինել <<26,119.873>> թվով: 

5. Հայաստանի Հանրապետության կառավարության 2012 թվականի փետրվարի 16-ի N 181-Ն որոշման 1-ին կետով հաստատված N1 հավելվածի 3-րդ բաժնով նախատեսված ջրօգտագործողների ընկերություններին ազատել մինչև սույն որոշումն ուժի մեջ մտնելու օրն ընկած ժամանակահատվածի համար Հայաստանի Հանրապետության քաղաքացիական օրենսգրքի 411-րդ հոդվածի հիման վրա հաշվարկված տույժերից:
6. Հայաստանի Հանրապետության գյուղատնտեսության նախարարության ջրային տնտեսության պետական կոմիտեի նախագահին` ապահովել Հայաստանի Հանրապետության կառավարության 2012 թվականի փետրվարի 16-ի N 181-Ն որոշման 4-րդ կետի 1-ին ենթակետով նախատեսված պայմանագրերում սույն որոշումից բխող փոփոխությունների կատարումը:
7. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, իսկ սույն որոշման 6-րդ կետի վրա տարածվում է 2016 թվականի ապրիլի 1-ից հետո ծագած հարաբերությունների նկատմամբ:
